
Annotatsiya: Pomidor koʻchatlarini tuproqsiz usulda oʻstirish, pomidor hosilni 

koʻpaytirish, dunyo aholisini oziq-ovqat bilan va tamat pastasi bilan taminlash. 

Bodringni substratsiz yetishtirish uchun oʻgʻitlar bilan ishlash haqida maʼlumotlar 

keltirilganligi maqolani ahamiyati hisoblanadi. 

  Kalit soʻzlar: Gidroponika, obi-hovo substrat, tuproq, kasseta, Pomidor, 

bodring. Makrooʻgʻitlar, mikrooʻgʻitlar.  

Annotation: Growing tomato seedlings without soil, increasing tomato yields, 

providing food and tomato paste to the world‘s population. The importance of this 

article is that it provides information on the use of seeds for growing cucumbers 

without substrate.  

Keywords: Hydroponics, weather substrate, soil, cassette, tomato, cucumber. 

Macro-crops, micro-seeds. 

 

Dunyo aholisining tez surʼatda oʻsishi, oziq-ovqat mahsulotlariga boʻlgan 

ehtiyojning ortishiga sabab boʻlmoqda va bu maydon birligidan olingan 

mahsulotlarning miqdori hamda sifatini oshirishni talab qilmoqda. Oxirgi yil-arda 

issiqxonalardan foydalanish darajasini oshirish va mahsulot yetishtirishning 

zamonaviy texnologiyalarni ishlab chiqarish dolzarb boʻlib qoldi. Ishlab chiqilgan 

texnologiyalar orasida tuproqsiz ekin yetishtirish (gidropomikka) tizimi alohida 

ahamiyat kasb etadi. Tulporsiz ekin yetishtirishda ildiz joylashgan muhit Sifatida 

tuproq oʻrnida ishlatiladigan turli xildagi materiallar xizmat qiladi, oʻsimliklarni 

oziqlantirish mineral tuzlarning suvdagi eritmasi yordamida amalga oshiriladi. 

Oʼsimliklarni tuproqsiz, sunʼiy sozlanadigan sharoitda oʻstirish, oddiy issiqxona 

tuprogʻida oʻstirishga nisbatan Afzalligi koʻp boʻlib, issiqxona maydonidan oqilona 

foydalaniladi, ildizdan oziqlanish sharoiti yaxshilanadi, Qulay suv-havo tartiboti 

sharoti yaratiladi hamda ishlab chiqarish jarayonlarini mexanizatsiyalash va 

avtomatlashti- rishga katta imkoniyatlar ochadi. 

Substratsiz texnologiya mineralli texnologiyaga nisbatan tabiiy gaz sarfini – 

27% ga, elektrenergiyani – 20% ga, mineral oʻgʻitlarni -32% ga, suvni – 24% ga 

qisqartiradi. Bu sabzavot ekinlarni yetishtirish tannarxini jiddiy kamayishini 

taʼminlaydi, bu esa bozor raqobat qudratiga ijobiy taʼsir etadi. Umumiy material 

xarajatlari, material va ekspulatatsion sarflar (energoresurslar, oʻgʻitlar, suv) 

yetishtiriladigan ekinga qarab – 37-38% kamayadi. Ushbu usulda pomidor yetishtirish 

vitamin S miqdorini 18% va eriydigan qandlarni 23-26% koʻpaytiradi. Sabzavot 

ekinlarini substratsiz texnologiyada yetishtirish Oʻzbekiston issiqxona 

sabzavotchiligida ham qiziqish oʻygʻotmoqda. Bu innovatsion ishlanma bizning 

sharoitimizda ham keng qoʻllanishi mumkin. Issiqxonalarda substratsiz texnologiyada 

ularni dastlabki tayyorgarligi oʻsimlik qoldiqlarini chiqarib tashlash, formalin bilan 

dezinfeksiya qilish, issiqxonalarni suv bilan yuvish, tuproq yuzini qiyalab 

tekislashlarni oʻz ichiga oladi. Issiqxonada tuproq yuzi polietilen plyonka bilan 

yopiladi, bu yetishtiriladigan oʻsimliklarni tuproqdan boshlanadigan infeksiyalardan 

holi boʻlishini va plyonkadan yorugʻlikning qaytishi hisobiga oʻsimliklar uchun 

yoritilganlik sharoitlarini yaxshilashni taʼminlaydi hamda plyonkaga registrlar 

oʻrnatiladi. Substratsiz ekinda koʻchatlarni yetishtirishga alohida eʼtibor beriladi. 

Sifatli koʻchat olish uchun turli rivojlanish fazalarida qulay havo harorati, namlik va 

yoritilganlikni saqlab turish zarur. Urugʻlarni undirish maydoni 35 m2 li maxsus 

mikrokameralarda olib boriladi, unda 130×140 sm kattalikdagi 4 ta stelajlar oʻrnatiladi, 

kamera avtomatik tartibda talab qilinadigan haroratni saqlanishini taʼminlovchi isitish 

uskunalari bilan jihozlangan. Urugʻlar kassetalarga ekiladi, ularning uyalariga mineral 

paxtali probkalar joylashtiriladi va yupqa qalinlikda vermikulit solinadi. Namlash 

uchun kassetalar pH 5,0-5,2, YES 1,6-1,8 mSm va harorati – 25 yaqin darajaga ega 

boʻlgan oziq eritmali idishlarga tushiriladi. Mineral paxtali probkalarni oziq eritmalar 

bilan toʻyintirish uchun kassetalarni unga 2-2,5 daqiqa solib qoʻyish yetarlidir. 

Toʻyintirilgandan soʻng, urugʻ ekilgan kassetalarni mikrokameradagi soʻkchaklarga, 

12 qator qilib 120 kasseta joylashtiriladi. Issiqlik va namlikni saqlash uchun harorat 

birinchi sutkada 25 darajada, ikkinchi va uchinchida – 24- 24,5 °S saqlab turiladi, 

toʻrtinchi sutkada harorat 23,5-24,0 °S gacha pasaytiriladi. Qulay namlik 70-80%. 

Urugʻlar 10-12 soat davomida boʻrta boshlaydi. Shundan soʻng 40-48 soat davomida 

tinim davri boshlanadi, soʻng urugʻlar ekilgandan 4 kun oʻtgach unib chiqa boshlaydi. 

60% nihollar unib chiqqanda kassetalar koʻchat boʻlimiga kiritiladi, bunda havo 

harorati 24 °S ni tashkil qiladi. Maysalarga 10-12 ming lyuks darajali yoritilganlik 

bilan kechayu-kunduz qoʻshimcha yorugʻlik berib boriladi va tuman hosil qiladigan 

purkagichlar orqali har kuni ishchi eritma (pH 5,0-5,5; YES 1,8-2,0 mSm) bilan 

sugʻorish amalga oshiriladi. Urugʻ ekilgandan soʻng 12-14 kun oʻtgach maysalar 7-8 

sm balandlikka yetadi va pikirovkaga tayyor boʻladi. Kassetalar egilganda maysalar 

uyalardan sirgʻalib chiqadi. Koʻchatlar oldindan ishchi eritmalar (pH 5,0; YES 2,0-2,5 

mSm) toʻyintirilgan mineral paxtali kubiklarga pikirovka qilinadi. Toʻyintirilgandan 

soʻng kubiklarda pH 5,7-6,0; YES 2,3-2,5 mSm boʻlishi kerak. Pikirovka qilish oldidan 

mineral paxtali kubiklar issiqxonaning 1 m2 ga 27-30 donadan joylashtiriladi. 

Pikirovka qilishda maysalarni probka boʻylab egib kubik uyalariga qoʻyiladi va 

vermikulit bilan toʻldiriladi.Pikirovka qilingan koʻchatlarni (pH 5,0; YES 2,6 mSm) 

eritma bilan sugʻoriladi. Oʻsayotgan koʻchatlar tarqatib joylashtirishga muhtoj: 5- 

haftalik oʻsimliklar uchun 1 m² dagi oʻsimliklar soni – 20, 6-haftaliklarga – 16; 7- 

haftaliklarga – 14; 8-haftaliklarga – 12 donadan toʻgʻri keladi. Issiqxonalarga oʻtkazish 

oldidagi pomidor koʻchatlari koʻchatlar oʻtkazishdan 7-8 kun oldin haroratni 21 °S 

gacha Sekin-asta pasaytiriladi, chunki ildiz joylashgan muhitda barqaror haroratni 

taʼminlash juda muhim. Issiqxonani yaxshi izolyatsiya qiladigan xususiyatlarga ega 

boʻlgan oq polietilen plyonka qoʻllaniladi. Plyonkaning uzunligini 37 m va enini 0,4 m 

tilim-tilim qilib kesadilar va texnologik bloklar oʻrnatilgan joylarga yozadilar. Bu 

plyonka ustidan, issiqlik (izolyatsiya qiladigan) oʻtkazmaydigan asos sifatida qalinligi 

10 mm boʻlgan pufakchali plyonka yoki qalinligi 5 mm pufakchali plyonkani ikki qavat 

qilib yozadilar.Ildiz tizimi umumiy hajmining eng koʻpi, ildizlarning faol hajmi va 

pomidor oʻsimliklari hosildorligi 5 mm qalinlikdagi pufakli plyonkani qoʻsh qavat 

qilib toʻshalganda shakllanadi. Pufakli plyonkaga polistiroli bloklar joylashtiriladi, ular 

trapetsiya koʻrinishida boʻlib, pastki asosi 160 mm, yuqorisidagi – 100 mm va 

balandligi – 60 mm qilib tayyorlanadi. Blokning uzunligi 2000 mm Toʻgʻri burchakli 

polistirolli brus (yogʻoch) blok uzunligida teng boʻlaklarda kesib olinadi, yon 

tomonlari esa 45° burchak qilib kesiladi. Polistirolli blok tepasidan yorugʻlik 

oʻtkazmaydigan Qora-oq plyonkali texnologik yeng yozilib, unda uzunligi 37 m 

Boʻlgan har qatorda 144 donadan krestga oʻxshash teshiklar kesiladi. Ekinlar ildiz 

tizimini mukammal rivojlanishi faqat uni yorugʻlikdan izolyatsiya (ajratilgan) qilingan 

sharoitda amalga oshadi. Yorugʻlik kirganda ildiz joylashgan muhitdalar oziqlanishini 

va ularning ildiz tizimini rivojlanishini buzadi. Shu bois texnologik yenglarni 

tayyorlashda yorugʻlik oʻtkazmaydigan plyonkadan foydalaniladi. Pomidorni 

substratsiz texnologiya boʻyicha yetishtirishda qoʻllaniladigan boshlangʻich va 

standart oziq eritmalarni tarkib odatda bir oʻsimlik kun davomida 1500-1700 ml oziq 

eritmani singdiradi. Substratsiz texnologiyada esa hammasi boʻlib 1200-1300 ml. 

Tomchilagichlar ishi oʻsimliklarning turgorligiga qarab nazorat qilinadi. Soʻliyotgan 

oʻsimliklar koʻrinishi bilan tomchilagichlarni almashtiradilar. 

Bodring koʻchatini kassetalar orqali yoki mineral paxtali kubiklarga urugʻlarni 

ekib yetishtirish mumkin. Ekish oldi ishlovidan oʻtgan urugʻlarni oldindan 

dezinfeksiya qilingan va vermikulit bilan toʻldirilgan kassetalarga ekadilar. Ekishdan 

oldin substrat oziq eritma bilan toʻyintiriladi, Uning tarkibi koʻchat davridagi bodring 

oʻsimligi talablariga javob beradi. Onalik eritmani tayyorlash uchun zarur 

makroelementlar (kg): HNO3– 2, K2SO4 –8, KNO3– 82, Ca(NO3)–2 56, MgSO2– 56, 

KH2PO4–7, H3PO4 –13. Fe 11% – 2; mikroelementlar (g): Marganes sulfat – 240, rux 

sulfat – 150, borat kislotasi – 190, ammoniy molibden sulfat – 11, mis sulfat – 24 zarur. 

Issiqxonada urugʻli kassetalar oldindan 25-27 °S gacha Isitiladigan kameralardagi 

soʻkchalarga joylashtiriladi. Substrat yuzida maysalarni urugʻ pallalarining ekilgan 

joyi koʻrinishi bilan plyonkani olib tashlaydilar, kassetalarni esa koʻchat boʻlimiga 

koʻchiradilar. Birinchi urugʻlar unib chiqqandan boshlab toʻrt kun oʻtgach maysalar 

pikirovka qilinadi. Bodring koʻchatini yetishtirishda mineral paxtali kubik Dastlab 

(taxminan bir sutka oldin) har bir kubikga 300-320 G hisobida koʻchatli eritma (YES 

1,8-2,0, pH 5,0-5,2) bilan toʻyintiriladi. Yaʼni, pikirovka oldidan kubik vazni 300-320 

g ni tashkil qilishi kerak. Urugʻlarni toʻgʻridan-toʻgʻri kubiklarga ham ekish mumkin. 

Issiqxonalarda standart koʻchat olishning muhim sharoitlari havo haroratini – 25-27 °S 

va substratni – 25 °S saqlab turishdir. Urugʻlar ekilgandan soʻng kubikli egatlarni tiniq 

polietilen plyonka bilan yopish zarur. Urugʻlar unib chiqishi bilan polietilen plyonka 

olinadi, harorat esa sekin-asta kunduzi – 22-24 °S gacha, kechasi – 18-20 °S gacha 

pasaytiriladi. Qoʻshimcha yorugʻlik berish boshlanishidan 15 kun oʻtgach koʻchatlar 

tarqatib joylashtiriladi. Koʻchatlarni tarqatib joylashtirish oldidan oziq eritma 

parametrlari oʻzgartiriladi, uni konsentratsiyasini biroz oshirib: YES 2,8-3,0, pH 5,3-

5,5 gacha yetkaziladi. Bu davrda kunduzgi havo haroratlari – 23-24 °S, kechasi – 20-

21 °S, kubiklarda esa – 20-21 °S da doimo saqlab turish zarur. Issiqxonalarda maysa 

va ekinlar muntazam sugʻorib turiladi, shu bilan birga oʻsimliklar yoshi kattalashgan 

sari tuzlarning konsentratsiyasi asta-sekin oshirilib boriladi, bundan 40 kun oʻtgach 

eritma YES 3,0-3,5, pH 5,5 boʻlishi kerak (6,0-6,2 gacha ham yetishi mumkin). Bu 

muddatgacha bodring koʻchati beshta haqiqiy bargga ega boʻlishi kerak. Bunday 

koʻchatlarning barg koplamasi kubiklar tarqatib joylashtirilgandan soʻng toʻliq tutashib 

ketadi va ularni oldindan tayyorlangan issiqxonaga koʻchirish tavsiya etiladi. Asosiy 

joyga faqat standart koʻchatlar oʻtkaziladi. Bunda koʻchatli kubiklar texnologik 

yengdagi krestsimon uyasiga joylashtiriladi va fiksator bilan mahkamlanadi. Shundan 

soʻng kubiklarga tomchilagichlar oʻrnatiladi va oʻsimliklar bogʻlanadi.Issiqxonada 

haroratni ekilgandan keyin birinchi 3-5 Kunda 20-22 °S da saqlab turish, keyinchalik 

esa sekina-asta 18-19 °S gacha pasaytirish zarur. Sugʻorish, boshlangʻich eritma Bilan 

birga sugʻoriladigan kunda, har bir oʻsimlikka 90-120 ml hisobida olib boriladi. 

Tomchilagichlar ishlashini tek- shirish uchun birinchi 3-4 sikl davomida oʻsimliklar 

turgorligini qatʼiy nazorat qilish zarur. Soʻlish belgilari koʻrinishi bilan 

tomchilagichlarni almashtiradilar. Substratsiz texnologiyadan foydalanish bodring 

oʻsimliklarining jadal rivojlanishini va aktiv gullashini taʼminlaydi. Oʻsimliklar ertaroq 

hosil berish bosqichiga oʻtadi, ularda oʻsish davri oxiridagi qarish jarayoni ochiq 

ifodalanmaydi; jadal oʻsish va rivojlanish yuqori mahsuldorlik bilan mos keladi. 

